ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ  «Հայաստանի Հանրապետությունում ՄԻԱՎ/ՁԻԱՀ-Ի դեմ պայքարի ազգային ծրագրին աջակցություն» ԴՐԱՄԱՇՆՈՐՀԱՅԻՆ ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2015 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԴԵԿՏԵՄԲԵՐԻ 18-ի  N 1515-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը (նպատակը)
      
«Հայաստանի Հանրապետության առողջապահության նախարարության «Հայաստանի Հանրապետությունում ՄԻԱՎ/ՁԻԱՀ-ի դեմ պայքարի ազգային ծրագրին աջակցություն»  դրամաշնորհային ծրագրի արտաբյուջետային հաշվի միջոցների ծախսման 2015 թվականի նախահաշիվը հաստատելու, Հայաստանի Հանրապետության 2015 թվականի պետական բյուջեում և Հայաստանի Հանրապետության  կառավարության 2014 թվականի  դեկտեմբերի  18-ի  N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի անհրաժեշտությունը պայմանավորված է հետևյալով`

- Հայաստանի Հանրապետության առողջապահության նախարարության և ՄԻԱՎ/ՁԻԱՀ-ի, տուբերկուլոզի և մալարիայի դեմ պայքարի Գլոբալ հիմնադրամի միջև 2012 թվականի դեկտեմբեր ամսին կնքված դրամաշնորհային ծրագիրն իրականացնելու համաձայնագրով,

- ՄԻԱՎ/ՁԻԱՀ-ին 2013-2016 թվականների հակազդման ազգային ծրագրի իրականացմանն աջակցությամբ: 
Սույն իրավական ակտի ընդունման նպատակն է ծրագրի 2015 թվականի բյուջեի  հաստատումը` իրականացնելու ծրագրով նախատեսված միջոցառումները:

2. Ընթացիկ իրավիճակը և խնդիրները

Սույն դրամաշնորհը հատկացվել է ՀՀ առողջապահության նախարարությանը` աջակցելու Հայաստանի Հանրապետությունում ՄԻԱՎ/ՁԻԱՀ-ի դեմ պայքարի ազգային ծրագրին: Ծրագրի իրականացման նպատակն է Հայաստանի Հանրապետությունում բնակչության առավել վտանգի ենթարկվող խմբերի շրջանում նվազեցնել ՄԻԱՎ-ի տարածվածությունը:
1. ՀՀ առողջապահության նախարարության «ՁԻԱՀ-ի կանխարգելման հանրապետական կենտրոն» ՊՈԱԿ-ի գործունեության հիմանական նպատակներն են`
· Հայաստանի Հանրապետության տարածքում ՄԻԱՎ վարակի վերջնական ախտորոշում, ՁԻԱՀ-ի կլինիկական և լաբորատոր ախտորոշում,
· ՄԻԱՎ վարակով հիվանդների հակառետրովիրուսային բուժում, օպորտունիստական հիվանդությունների կանխարգելում և բուժում, դիսպանսերային հսկողություն իրականացում, 

· ՄԻԱՎ/ՁԻԱՀ-ի և զուգորդող հիվանդությունների կանխարգելմանն ուղղված տեղեկատվական-կրթական նյութերի մշակում,
· Բնակչության առավել վտանգի ենթարկվող խմբերին ՄԻԱՎ վարակի վերաբերյալ խորհրդատվության և հետազոտության տրամադրում:

Հիմք ընդունելով այն հանգամանքը, որ հատկացված դրամաշնորհն ուղղված է աջակցելու ծրագրի նպատակների իրականացմանը` ՀՀ առողջապահության նախարարության «ՁԻԱՀ-ի կանխարգելման հանրապետական կենտրոն» ՊՈԱԿ-ը Համաձայնագրում նշվել է որպես ենթադրամաշնորհառու:

Ելնելով վերոգրյալից`  2015 թվականին նախատեսվում է կնքել դրամաշնորհի հատկացման պայմանագիր ՀՀ առողջապահության նախարարության «ՁԻԱՀ-ի կանխարգելման հանրապետական կենտրոն» ՊՈԱԿ-ի հետ` ՄԻԱՎ-ի վերաբերյալ խորհրդատվության և հետազոտության կետերին և ՄԻԱՎ-ի վերաբերյալ հետազոտություններ կատարող լաբորատորիաներին շարժական խմբերի միջոցով տեխնիկական աջակցության և մեթոդական օգնության տրամադրման, ՄԻԱՎ-ի նկատմամբ խորհրդատվության և հետազոտության տրամադրման, հակառետրովիրուսային բուժման և մոնիտորինգի, օպորտունիստական հիվանդությունների կանխարգելման և բուժման, մոնիտորինգի և գնահատման խմբի աշխատանքների իրականացման ծառայությունների իրականացման նպատակով: 
2. 2010 թվականից սկսած ՀՀ առողջապահության նախարարության «Հոգեբուժական բժշկական կենտրոն» ՓԲԸ-ն ՄԻԱՎ/ՁԻԱՀ-ի դեմ պայքարի ազգային ծրագրին աջակցություն դրամաշնորհային ծրագրի շրջանակներում ներարկային թմրամիջոցներ գործածողների /ՆԹԳ/ շրջանում իրականացնում է վնասի նվազեցման և մեթադոնային փոխարինող բուժման տրամադրման ծառայությունները: ՀՀ կառավարության 2013 թվականի դեկտեմբերի 12-ի N 1390-Ա որոշման համաձայն Հայաստանի Հանրապետության առողջապահության նախարարության  Հոգե​բու​ժական բժշկական կենտրոն փակ բաժնետիրական ընկերությունը բաժանման ձևով վերա​կազմակերպել է` ստեղծելով մի քանի փակ բաժնետիրական ընկերություններ, որոնցից մեկը հանդիսանում է Նարկոլոգիական հանրապետական կենտրոն ՓԲԸ-ն: Հիմք ընդունելով այն հանգամանքը, որ այս կազմակերպությունն ունի նման ծառայությունների իրականացման համար համապատասխան կադրային ներուժ և բազմամյա աշխատանքային փորձ, Համաձայնագրում վերջինս նշվել է որպես ենթադրամաշնորհառու` նշված ծառայությունները  իրականացնելու նպատակով: 


Ելնելով վերոգրյալից` 2015 թվականին Նարկոլոգիական հանրապետական կենտրոն ՓԲԸ-ի հետ նախատեսվում է կնքել  դրամաշնորհի հատկացման պայմանագիր:

3. 2010 թվականից ի վեր ՀՀ առողջապահության նախարարության «Ակադեմիկոս Ս. Ավդալբեկյանի անվան առողջապահության ազգային ինստիտուտ» ՓԲԸ-ն ՄԻԱՎ/ՁԻԱՀ-ի դեմ պայքարի ազգային ծրագրին աջակցություն դրամաշնորհային ծրագրի շրջանակներում իրականացրել է բուժաշխատողների համար «ՄԻԱՎ վարակ» դասընթացի կազմակերպում և իրականացում: Հիմք ընդունելով այն հանգամանքը, որ այս կազմակերպությունը ունի նման ծառայությունների իրականացման համար համապատասխան կադրային ներուժ և բազմամյա աշխատանքային փորձ, Համաձայնագրում ՀՀ առողջապահության նախարարության «Ակադեմիկոս Ս. Ավդալբեկյանի անվան առողջապահության ազգային ինստիտուտ» ՓԲԸ-ն նշվել է որպես ենթադրամաշնորհառու` դասընթացներ  կազմակերպելու նպատակով: 



Ելնելով վերոնշյալից` 2015 թվականին ՀՀ առողջապահության նախարարության «Ակադեմիկոս Ս. Ավդալբեկյանի անվան առողջապահության ազգային ինստիտուտ» ՓԲԸ-ի հետ նախատեսվում է կնքել  դրամաշնորհի հատկացման պայմանագիր: 
4. «Լոռու մարզային հոգենյարդաբանական դիսպանսեր» ՊՓԲԸ-ն ՄԻԱՎ/ՁԻԱՀ-ի դեմ պայքարի ազգային ծրագրին աջակցություն դրամաշնորհային ծրագրի շրջանակներում ներարկային թմրամիջոցներ գործածողների շրջանում իրականացնելու է մեթադոնային փոխարինող բուժման տրամադրման ծառայություններ Լոռու մարզում: Հիմք ընդունելով, որ այս ընկերությունը հանդիսանալով Լոռու մարզում միակ դիսպանսերը ներարկային թմրամիջոցներ գործածողների համար և ունի նման ծառայությունների իրականացման համար համապատասխան կադրային ներուժ և աշխատանքային փորձ, Համաձայնագրում այն նշվել է որպես ենթադրամաշնորհառու` նշված ծառայությունները  իրականացնելու նպատակով: 



2015 թվականին «Լոռու մարզային հոգենյարդաբանական դիսպանսեր» ՊՓԲԸ-ի հետ նախատեսվում է կնքել  դրամաշնորհի հատկացման պայմանագիր:
5. «Գյումրու հոգեկան առողջության կենտրոն» ՓԲԸ-ն ՄԻԱՎ/ՁԻԱՀ-ի դեմ պայքարի ազգային ծրագրին աջակցություն դրամաշնորհային ծրագրի շրջանակներում ներարկային թմրամիջոցներ գործածողների շրջանում իրականացնելու է մեթադոնային փոխարինող բուժման տրամադրման ծառայություններ Շիրակի մարզում: Հիմք ընդունելով, որ այս ընկերությունը հանդիսանալով Շիրակի մարզում միակ դիսպանսերը ներարկային թմրամիջոցներ գործածողների համար և ունի նման ծառայությունների իրականացման համար համապատասխան կադրային ներուժ և աշխատանքային փորձ, Համաձայնագրում այն նշվել է որպես ենթադրամաշնորհառու` նշված ծառայությունները  իրականացնելու նպատակով: 



2015 թվականին «Գյումրու հոգեկան առողջության կենտրոն» ՓԲԸ-ի հետ նախատեսվում է կնքել  դրամաշնորհի հատկացման պայմանագիր:
6. Հայաստանի Հանրապետության արդարադատության նախարարության «Դատաիրավական ծրագրերի իրականացման գրասենյակ» պետական հիմնարկը քրեակատարողական հիմնարկներում դրամաշնորհային ծրագրի շրջանակներում իրականացնելու է դատապարտյալների և կալանավորների շրջանում վնասի նվազեցմանն ուղղված ծրագիրը: Հիմք ընդունելով քրեակատարողական համակարգի փակ բնույթը և ՁԻԱՀ-ի կանխարգելման անհրաժեշտությունը նշված համակարգում` Համաձայնագրում ՀՀ արդարադատության նախարարությունը նշվել է որպես ենթադրամաշնորհառու: 
Հաշվի առնելով վերոգրյալը 2015 թվականին նախատեսվում է կնքել  դրամաշնորհի հատկացման պայմանագիր Հայաստանի Հանրապետության արդարադատության նախարարության «Դատաիրավական ծրագրերի իրականացման գրասենյակ» պետական հիմնարկի հետ, քանի որ վերջինս ունի անհրաժեշտ կադրային ներուժ նշված ծրագրի իրականացման համար:
2015 թվականի ընթացքում պլանավորվում է կնքել նոր պայմանագրեր ենթաստացող կազմակերպությունների հետ, ինչպես նաև գնել դեղեր, լաբորատոր ծախսանյութեր, բժշկական սարքավորում և ծրագրով նախատեսված այլ ապրանքներ ու ծառայություններ: 2015 թվականի ընթացքում ծրագրով նախատեսվող այլ ծառայությունների, աշխատանքների և ապրանքների գնման նպատակով կանցկացվեն մրցույթներ և կկնքվեն պայմանագրեր` ՀՀ գնումների մասին օրենսդրությանը համապատասխան:  

3. Կարգավորման նպատակը և բնույթը

Սույն նախագծով նախատեսվում է հաստատել «Հայաստանի Հանրապետությունում ՄԻԱՎ/ՁԻԱՀ-ի դեմ պայքարի ազգային ծրագրին աջակցություն» դրամաշնորհային ծրագրի 2015 թվականի բյուջեն` ստորև նշված գործողությունների իրականացմանն աջակցելու նպատակով.

· հակառետրովիրուսային /ՀՌՎ/ բուժման տրամադրում ՄԻԱՎ-ով ապրող մարդկանց, 

· օպորտունիստական վարակների բուժման և կանխարգելման տրամադրում ՄԻԱՎ-ով ապրող մարդկանց,

· ԿԽՀ կետերին և լաբորատորիաներին տեխնիկական աջակցության տրամադրում,

· ՄԻԱՎ/ՁԻԱՀ-ի մոնիտորինգի և գնահատման ազգային միասնական համագարգի զարգացում,

· կադրային ներուժի զարգացում (մասնագետների վերապատրաստում),

· մեթադոնային փոխարինող բուժման տրամադրում ներարկային թմրամիջոցներ գործածողներին /ՆԹԳ/ քաղաքացիական սեկտրում և քրեակատարողական համակարգում:
4. Նախագծի մշակման գործընթացում ներգրավված ինստիտուտները և անձիք
  
Նախագիծը մշակել է Հայաստանի Հանրապետության առողջապահության նախարարության ՁԻԱՀ-ի, տուբերկուլոզի և մալարիայի դեմ պայքարի գլոբալ հիմնադրամի ծրարգերը համակարգող խումբը:
5. Իրավական ակտի կիրառման դեպքում ակնկալվող արդյունքը


Այսպիսով, սույն իրավական ակտի ընդունմամբ հնարավոր կլինի ապահովել և աջակցել Հայաստանի Հանրապետությունում ՄԻԱՎ/ՁԻԱՀ-ի դեմ պայքարի ազգային ծրագրի իրականացմանը` ՄԻԱՎ/ՁԻԱՀ-ի տարածվածությունը Հայաստանի Հանրապետությունում կրճատելու, հիվանդներին համապատասխան բուժում տրամադրելու, ՄԻԱՎ/ՁԻԱՀ-ին կայուն հակազդման նպատակով բարենպաստ միջավայրի ձևավորման ճանապարհով: 

      ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`



      ԱՐՄԵՆ ՄՈՒՐԱԴՅԱՆ

